2003KO AZAROAREN 3KO GOBERNU BILKURA

=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================


Gobernuak Errenta Zergaren tarifa jaistea, alargun pentsioak handitzea eta etxebizitzen alokatzea sustatzea helburu dituen erreforma fiskala onetsi du
_________________________________________________________________


Nafarroako Gobernuak erreforma fiskal partziala onetsi du gaurko bilkuran, besteak beste, ondoko helburu hauek bilatzen dituena: Pertsona Fisikoen gaineko Errenta Zergaren tarifaren jaistea, alargun pentsioak handitzea eta etxebizitzen alokatzea sustatzea Errenta Zergan eta Sozietate Zergan eginiko aldaketen bidez.


Errenta Zergaren erreformak zerga zuzenen murrizketa moderatua ekarriko du eta haren helburua da familien eta pertsonen errenta erabilgarria handitzea ekonomiaren hazkundea eta enpresen lehiakortasuna sustatzeko. Erreformak murriztu egiten ditu zerga horren tarteak –zortzitik zazpira- eta gehienezko -%47tik %44ra- eta gutxienezko -%15etik %14ra- tasak. Tarifa berri hau 2003ko zerga ekitalditik aitzina aplikatuko da eta aurten egindako erretentzio jaitsierari egokituko zaio.


Alargun pentsioei dagokienez, Gobernuak gaur onetsi duen foru lege proiektuak aurrera egiten du alargun pentsioak eta lanbide arteko gutxienezko soldata berdintzeko arloan. Gutxienekoen osagarria eskuratzeko eskubidea duten alargun pentsioek kentzen ahalko dute Errenta Zergatik pentsioaren eta lanbide arteko gutxienezko soldataren arteko aldea.  Egokitzen honek ez du 900 euroko muga.


Gutxienekotik gorakoak eta lanbide arteko gutxienezko soldatatik beherakoak diren alargun pentsioen kasuan ere bi kontzeptuen arteko aldea kentzen ahalko da baina bigarren hipotesi honetan kenkaria egiteko alargunen gainerako errenta guztiek, salbuetsiak izan ezik, behar dute izan lanbide arteko gutxienezko soldatatik beherakoak.

Bestalde, alokatzeko etxebizitzen sustapenak erraztu nahi die herritarrei etxe batean sartzea, batez ere etxe bat erosi nahi ez duten edo ezin dutenei, eta aldi berean higiezinen jabetzako merkatuko prezioen igoeran eragina eduki nahi da.

Helburu horretarako, etxebizitza alokatzeari dagokion kenkaria egin ahal izateko 24.000 euroetatik 30 euroetara handitzen da errenta pertsonala norbanakoen aitorpenetan, eta 51.000 euroetatik 60.000 euroetara aitorpen bateratuan. Sozietateen Zergan kuotaren %85eko hobariak aurreikusten dira alokatzetik datozen errentetarako etxebizitzak alokatzera soilik dedikatzen diren entitateetan.

Informazio Gizarterako II. Planaren idazketa kontratatzea onetsi du Gobernuak 

_________________________________________________________________


Nafarroako Foru Erkidegoan 2004-2006 aldian Informazio Gizartea eta telekomunikazioak sustatzeko II. Ekintza Planaren idazketa, laguntza eta jarraipen lanak kontratatzea onetsi du Nafarroako Gobernuak gaurko bilkuran.


Aipatu Plana gauzatzeko, Gobernuak 289.000 euroko hainbat urtetarako gastua onetsi du, honelaxe banatuko dena: 119.000 euro 2004an; 85.000 euro 2005ean; eta 85.000 euro 2006an.

Gobernuak Noain-Elortzibarreko lursail bat saltzea onetsi du
_________________________________________________________________



Nafarroako Gobernuak Noain-Elortzibarreko lursail batean duen partaidetza saltzea erabaki du. Zehatz-mehatz “Construcciones GOSA S.A.” enpresari salduko dio 198.845 eurotan.

Iruñeko eraikin administratibo bat berritzeko lanen zuzendaritzarako gastua onetsi du Gobernuak

_________________________________________________________________



Nafarroako Gobernuak 450.000 euroko hainbat urtetarako gastua onetsi du 2004-2006 aldirako  Iruñeko Gonzalez Tablas kaleko 7. Zenbakian kokatutako eraikin administratiboa berritzeko lanen zuzendaritza eta laguntza teknikoa kontratatzeko.  Eraikina erabiLiko da Ingurumen, Lurraldearen Antolamendu eta Etxebizitza Departamentuaren bulegoak paratzeko.


Onetsiriko gastua honelaxe banatuko da: 225.000 euro 2004an; 112.500 euro 2005ean eta 112.500 euro 2006an.

LEHENDAKARITZA, JUSTIZIA ETA BARNE DEPARTAMENTUA

==================================================

Nafarroak Bide Segurtasun Foru Plana prest izanen du heldu den udaberrirako errepideko heriotza erdira jaisteko helburuz
_________________________________________________________________



Nafarroako Gobernuak erabaki bat hartu du gaur goizean batzorde tekniko bat eratzen duena Bide Segurtasun Foru Plana idazteko. Aipatu plana prest egonen da heldu den udaberrirako. Batzordea osatzeko ondoko departamentu hauek euren teknikariak izendatuko dituzte: Lehendakaritza, Justizia eta Barne Departamentua (errepide-zaintza), Herrilan, Garraio eta Komunikazio Departamentua (errepide sarearen hobekuntza), Industria eta Teknologia, Merkataritza eta Lan Departamentua (ibilgailuen segurtasuna), Hezkuntza (bideko hezkuntza) et Osasuna (arriskuei aurrea hartzea eta larrialdiei aurregitea).

INGURUMEN, LURRALDEAREN ANTOLAMENTU ETA ETXEBIZITZA DEPARTAMENTUA

==============================================================

900.00 euroko gastua onetsi da industrien jarduerak ingurumenaren gainean duen eraginari aurrea hartu, zuzendu eta kontrolatzeko inbertsioak diruz laguntzeko 2004. eta 2005. urteetan zehar

_________________________________________________________________


Nafarroako Gobernuak 900.000 euroko gastu gehienezkoa onetsi du industrien jarduerak ingurumenaren gainean duen eraginari aurrea hartu, zuzendu eta kontrolatzeko egiten diren inbertsioak diruz laguntzeko 2033. eta 2004 urteetan zehar. Dirulaguntza hauen finantzaketa 2004ko (600.000 euro) eta 2005eko (300.000 euro) aurrekontuen kargura eginen da.


Dirulaguntza hauek sei motatakoak dira, onuradunak egiten duen inbertsioa edo jarduera kontuan edukiz: ingurumen arau berriei egokitzeko inbertsioak; kutsadura murriztu edo kentzeko inbertsioak; industria-ikerkuntza proiektuak; ingurumen auditoriak, ingurumena kudeatzeko proiektuak eta abar; informazio eta sentsibilizazio proiektuak; eta ingurumenaren gainean eginiko kalteak zuzentzeko inbertsioak.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


15,64 milioi euroko gastua onetsi da ikerkuntza eta garapen teknologikoaren proiektuak egiten dituzten enpresei dirulaguntzak emateko
_________________________________________________________________



Nafarroako Gobernuak 15,64 milioiko hainbat urtetarako gastu gehienezkoa onetsi du gaur ikerkuntza eta garapen teknologikoaren proiektuak egiten dituzten enpresei dirulaguntzak emateko. Dirulaguntza hauek honelaxe banatuko dira: 4,9 milioi euro 2.004an; 4,9 milioi euro 2005ean; eta 5,84 milioi 2006an.


Dirulaguntza hauek 2000ko azaroaren 20ko Foru Dekretu bidez arautzen dira eta erantzuna ematen diote Nafarroako Teknologia Planak planteatzen dituen helburuetako bati, izan ere, hark aipatzen du beharrezkoa dela industriaren oinarri zientifiko eta teknologikoa indartzea eta, bestetik, bere nahia agertzen du Europako helburua den enpresen lehiakortasuna hobetzea eta enplegua sustatzea lortzen laguntzeko.


Horrela, dirulaguntza hauek laguntzen ahal dituzten jarduerak honako hauek dira: oinarrizko ikerkuntza eta lehiatu aurreko industriako eta garapeneko ikerkuntza; industria edo garapeneko ikerkuntzaren aurreko bideragarritasun teknikoaren ikerlanak; enpresa txikien eta ertainen aldeko patenteen mantentzea eta erregistroa sustatzea duten  jarduerak.

TOKI ADMINISTRAZIOKO DEPARTAMENTUA

====================================

Zuastiko  1. Sektore izeneko Dotazio Eremuan egin behar diren saneamendu lanek ukitzen dituzten ondasunen okupazioa presakoa dela deklaratu da
_________________________________________________________________


Zuastiko 1. Sektore izeneko dotazio eremuan egin behar diren saneamendu 

Lanek ukitzen dituzten ondasunen okupazioa presakoa dela, nahitaezko desjabetzearen ondorioetarako, deklaratu du Gobernuak gaurko bilkuran onetsiriko Foru Dekretu baten bidez.


Obren premia justifikatzen da hasitako desjabetzeak Udalaren dotazio lursaila ukitzen duelako eta lursail hura ezin da erabili saneamendu zerbitzurik ez duen bitartean, hortaz, obrak lehenbailehen egitea beharrezkoa da.

HERRILAN, GARRAIO ETA KOMUNIKAZIO DEPARTAMENTUA

==================================================

289.975 euroko gastua onetsirik herrilan proiektuetako osasun eta segurtasun arloko laguntza teknikoa kontratatzeko
_________________________________________________________________



Nafarroako Gobernuak 289.975,44 euroko gastua onetsi du gaurko bilkuran Herri Lan Zuzendaritza Nagusiaren menpe dauden obra eta proiektuetako osasun eta segurtasun arloko laguntza teknikoaren kontratua luzatzeko.


“Ingeniería y Prevención de Riesgos SL” enpresarekin izenpeturiko kontratua hamabi hilabetez luzatuko da, 2003ko azarotik 2004ko urrira bitartean.

GIZARTE ONGIZATE, KIROL ETA GAZTERI DEPARTAMENTUA

===================================================


Familiari Laguntzeko Planaren Batzorde Zuzendari eta Batzorde Teknikoaren osaketa aldatu da 

_________________________________________________________________



Nafarroako Gobernuak erabaki du hartu du Familiari Laguntzeko Planaren Batzorde Zuzendariaren eta Batzorde Teknikoaren osaketa aldatzeko, hainbat Departamentuetan izandako aldaketen ondorioz.

NEKAZARITZA, ABELTZAINTZA ETA ELIKADURA DEPARTAMENTUA

=======================================================

Herrilur desafektazioa onetsi da Murietan

_________________________________________



Nafarroako Gobernuak foru dekretu bat onetsi du gaur Murietan herrilurrak desafektatu eta desafektazio horren onura publikoa deklaratzeko. 


Zehatz-mehatz, 106 m2ko herrilurra da, Ezpeldoia parajean (1. Poligono) dagoena eta bertan partikular batek daukan 100m2ko beste lur batekin trukatuko da aipatu poligonoko bi lursailen muga egokitzeko helburuz.

Uztegiko (Araitz) herrilurrak berreskuratzeko transakzio hitzarmenaren oinarri orokorren indarraldia urtebetez luzatu da
_________________________________________________________________



Nafarroako Gobernuak urtebetez luzatu du foru dekretuz Uztegiko (Araitz) herrilurrak berreskuratzeko transakzio hitzarmenaren oinarri orokorren indarraldia.


Horrela, Uztegiko Kontzejuak 2001eko uztailean onetsi zituen oinarriek bi urteko indarraldia eduki beharrean hiru urtekoa izanen dute.

Izendapenak

==========


Nafarroako Gobernuak ondoko izendapen hauek onetsi ditu gaurko bilkuran:

Industria eta Teknologia, Merkataritza eta Lan Departamentua

· Miren Maite Domínguez Mugiro, Merkataritza Ataleko burua.

Ekonomia eta Ogasun Departamentua

· Informazio Gizarterako zuzendari nagusia den Angel Sanz Barea, Nafarroako ordezkaria izanen da Telekomunikazio eta Informazio Gizarteko Kontseilu Aholku-emailean.

Nekazaritza, Abeltzaintza eta Elikadura Departamentua

· José Marín Oroz Uriz, Nafarroako Mahasgintza eta Ardogintza  Estazioko zuzendaria.

